ASUNTO: CONVOCATORIA DE EMPRESAS PRIVADAS DA PROVINCIA DE PONTEVEDRA PARA
PARTICIPAR NO PLAN DE PRACTICA LABORAL DA DEPUTACION DE PONTEVEDRA 2014

A Deputacion de Pontevedra ten previsto pofier en marcha un Plan de practica laboral, en colaboracién
coas empresas do sector privado da provincia de Pontevedra, para mozos titulados universitarios e de
formacion profesional sen experiencia laboral previa no dmbito da stda formacion, coa finalidade de
promover e completar a sia formacién académica en areas de cofiecemento ou actividades que poidan
facilitar a sua futura incorporaciéon é mercado de traballo.

Esta medida estd en coherencia coas recomendaciéns e iniciativas que, sobre esta materia, realizou a
Unidn Europea asi como coas da Estratexia de emprendemento e emprego para mozos do Goberno de
Espafia, nas que se require a participacién de todas as instituciéns publicas e privadas, empresas e
organizacidns de todo tipo.

O plan articularase mediante un total de 400 bolsas de practica laboral no sector privado, de entre
700,00 e 800,00 euros 6 mes, durante un periodo de seis meses prorrogables por outros seis.
Legalmente estas bolsas configiranse como subvenciéns deste organismo provincial a titulados
universitarios ou de formacion profesional, para que poidan aplicar nas empresas colaboradoras que
participan neste plan os cofiecementos adquiridos na universidade.

A Deputacién asume o financiamento do plan, a distribucién e a asignacion das bolsas entre as
empresas solicitantes, a seleccién dos bolseiros, a adxudicacién das bolsas, o pagamento da
correspondente axuda ou subvencidn ds bolseiros e a cotizacion 4 Seguridade Social.

Pola sua parte, as empresas participantes deberdn comprometerse a facilitar a realizacién da practica
laboral no seu centro de traballo e desenvolver un proxecto ou programa formativo que lles permita
exercer competencias e colaborar no desenvolvemento de actividades profesionais que poidan facilitar
a stia empregabilidade.

A cooperacion entre a institucion provincial e as empresas da provincia que resulten beneficiarias
materializarase a través dun convenio de colaboracién no que se establezan os dereitos, as obrigas e os
compromisos de cada unha das partes.

Esta convocatoria do Plan de practica laboral 2014 dirixido a titulados universitarios e de formacion
profesional rexerase polas seguintes

BASES
Primeira. Obxecto
Estas bases tefien por obxecto regular as condicidns polas que se rexera a convocatoria publica, en

réxime de concorrencia competitiva, da seleccién e distribucion dun total de 400 bolsas de practica
laboral para titulados universitarios ou en formacidn profesional entre empresas privadas da provincia



de Pontevedra, coa finalidade de lles proporcionar a experiencia e a practica profesional necesarias para
facilitar a sua insercion laboral.

Segunda. Finalidade do plan

A finalidade do plan é seleccionar as empresas mais capacitadas para acadar os obxectivos sinalados
nestas bases, que se atopen en mellores condicidons e que poidan engadirlle valor & formacién
académica ou profesional dos mozos &és que vai dirixido, ofrecendo unhas boas perspectivas de
empregabilidade.

Terceira. Financiamento

Este programa serad financiado pola Deputacion con cargo 6 crédito previsto nas aplicaciéns
orzamentarias 14/921.241.481.47 e 14/921.241.160.47, por importe dun millén trescentos trinta e cinco
mil cincocentos cincuenta e dous (1.335.552,00) euros para o ano 2014.

Cuarta. Servizo e drgano responsable do procedemento

4.1. O Servizo de Recursos Humanos e Formacion sera o encargado da tramitacion dos expedientes.

4.2. O procedemento de seleccion das empresas e distribucidn das bolsas entre estas sera en réxime de
concorrencia competitiva.

4.3. Para tal efecto, constituirase unha comisiéon de avaliacion que se encargard da valoracién das
solicitudes presentadas polas distintas empresas, de establecer unha puntuacion minima para poder ser
beneficiario e de marcar os criterios de asignacion do nimero de bolsas por empresa segundo a orde de
preferencia indicada no apartado 5.3.1.

4.4, Esta comision estard composta pola deputada delegada en materia de Persoal, a xefa do Servizo de
Recursos Humanos e Formacién da Deputacién, un representante do sector empresarial da provincia de

Pontevedra e un representante da universidade ou persoas en quen deleguen.

4.5. A Xunta de Goberno resolvera o expediente de seleccién das empresas nas que se desenvolveran as
practicas.

Quinta. Procedemento de seleccidon das empresas
5.1. Empresas beneficiarias. Requisitos

Nesta convocatoria poderan participar todas as empresas privadas da provincia de Pontevedra, sexa cal
sexa a sla forma xuridica e sector econémico, que reldinan os seguintes requisitos:

e Dispofier de capacidade técnica e de xestién suficiente para a execucion dos proxectos
formativos de practica laboral solicitados
e Estarinscritas no rexistro publico correspondente



e Ter a sede social ou centro de traballo na provincia de Pontevedra

e Asumir o compromiso de non extinguir contratos laborais vixentes da mesma titulacién ou do
persoal que vefia realizando traballos similares s que levara a cabo o bolseiro. Para este efecto,
poderaselle requirir & empresa en calquera momento a documentacién acreditativa do
cumprimento deste requisito

e Non despedir de forma improcedente a ningun traballador da mesma titulacién ou persoa que
ocupe un posto similar nos seis meses anteriores 4 data de finalizacién do prazo de presentacion
de solicitudes

e Desefar un proxecto ou programa formativo de practica laboral por medio do cal os titulados
universitarios e os dos ciclos superiores poidan adquirir competencias para o exercicio de
actividades profesionais que faciliten a sia empregabilidade

e Estar relacionada a sua actividade coas titulaciéns solicitadas

e Dispofier de persoal técnico cualificado que se encargue de exercer as funciéns de titor e asumir
a formacion practica do bolseiro

e Dispor dos medios técnicos necesarios para que o bolseiro desempefie as suas tarefas

5.2. Presentacion de solicitudes por parte das empresas participantes
5.2.1. As solicitudes de participacion neste Plan 2014/2015 efectuaranse co seguinte procedemento:

1) En primeiro lugar sera necesario realizar unha preinscricién en lifia a través da paxina web
www.depo.es, seguindo os seguintes pasos:

e Cubrir os datos correspondentes 6 modelo oficial de solicitude (anexo 1) e premer o botén
enviar

e Descargar e imprimir o xustificante electrénico xerado pola web trala realizacién do envio
gue incluird un “cédigo Unico de preinscricién”

Non se admitird mais dunha solicitude por empresa e poderan solicitarse emendas a dita solicitude
antes da finalizacién do prazo.

2) A continuacion deberd presentar o xustificante electrénico xerado durante o proceso de
preinscricién, debidamente asinado, no Rexistro xeral da Deputacién dentro do prazo establecido no
apartado 5.2.2, xunto coa seguinte documentacion:

e Copia compulsada da tarxeta de identificacién fiscal

e Copia compulsada de poder suficiente do representante que actla en nome e representacién da
persoa xuridica solicitante

e Copia compulsada dos estatutos ou de calquera outro documento andlogo que acredite a
condicion de empresario, segundo a natureza e a actividade de que se trate

e Certificado de inscricién no rexistro publico correspondente

e Proxecto de practica laboral a desenvolver, especificando o perfil dos bolseiros (titulados
universitarios ou dos ciclos superiores de formacion profesional), contido das tarefas a realizar
por cada un dos bolseiros solicitados, centro de traballo, departamento, equipo de traballo,
horario, sistemas de titorias da formacion practica e criterios de avaliacion para comprobar os

resultados da aprendizaxe e a adquisicion de competencias profesionais. Ademais indicarase
con detalle a orde de preferencia nas titulacidons solicitadas e se é imprescindible o
cofiecemento de idiomas

e Identificacién do persoal técnico da empresa que actuard como titor e que se encargard da
formacion practica e da supervisién e apoio técnico ds bolseiros, asi como da distribucion e
avaliacién das tarefas que se lles encomenden

e Declaracién responsable de asumir o compromiso de non extinguir contratos laborais vixentes
de persoal coa mesma titulacion ou do que ocupe postos similares

e Declaracion responsable de non despedir de forma improcedente a ningun traballador da
mesma titulacion ou de persoal que ocupe postos similares nos seis meses anteriores a data de
finalizacion do prazo de presentacion de solicitudes

e Declaracién responsable de manter os requisitos esixidos nas bases durante o periodo de
vixencia da bolsa, debendo informar de calquera variacidn das circunstancias

5.2.2. O prazo de presentacion de solicitudes serd de vinte dias habiles, contados a partir do dia
seguinte 6 da publicacién desta convocatoria no Boletin Oficial da Provincia de Pontevedra (BOPPO).

5.2.3. As solicitudes poderan presentarse en calquera dos rexistros previstos no artigo 38.4 da Lei
30/1992 de 26 de novembro, de réxime xuridico das administracions publicas e do procedemento
administrativo comun. Para tal efecto e co fin de determinar a data de presentacidn debera figurar no
modelo oficial de solicitude o selo de entrada da oficina de rexistro correspondente.

5.2.4. Rematado o prazo de presentacion de solicitudes farase publica na web da Deputacidn a relacién
provisional de empresas admitidas e excluidas nesta convocatoria, con indicacién, en cada caso, dos
motivos de exclusidn. Os solicitantes excluidos disporan dun prazo de dez dias habiles, contados a partir
do seguinte 6 da publicacién da mencionada lista, para a emenda dos motivos de exclusion.

5.2.5. Sen prexuizo do anterior, en calqguera momento poderase instar 4s empresas solicitantes para que
cubran calquera outro requisito ou tramite omitido, de acordo co previsto no artigo 76 da Lei 30/1992,
de 26 de novembro, concedéndose a tal efecto dez dias habiles a partir da notificacién, con expreso
apercibimento de que, de non o facer asi, se podera declarar decaida no seu dereito.

5.2.6. A comprobacién da existencia de datos non axustados & realidade, tanto na solicitude coma na
memoria, poderd comportar a denegacion da bolsa solicitada.

5.3. Criterios de seleccidon das empresas
5.3.1. A seleccién das empresas levarase a cabo conforme és seguintes criterios:
e Proxecto de practica laboral: capacidade técnica e de xestidn, existencia de persoal técnico

cualificado que se encargue da formacién practica do bolseiro, sistema de titorias, centro de
traballo, instalacions e medios técnicos dispofiibles; puntuarase cun maximo de ata cinco puntos



e Desefo de itinerarios alternativos de insercién para cando finalicen as practicas laborais (é dicir,
grao de compromiso da empresa da posible formalizacién dun contrato 6 finalizar as practicas,
indicando a modalidade, xornada e duracién); puntuarase cun maximo de ata tres puntos

e Calquera outra mellora non contemplada que redunde en beneficio da formacion practica do
bolseiro; puntuarase cun maximo de ata dous puntos

5.3.2. Dentro destes criterios debera respectarse a orde de preferencia na asignacién de bolseiros
segundo a seguinte clasificacion e tendo en conta a puntuacién minima esixida pola Comisidon de
avaliacion:

e Grupo 1: empresas que non participaron ou non foron beneficiarias do plan do ano anterior,
excluidos colexios, cdmaras, federacions, confederaciéns, asociaciéns, comunidades,
fundacions, confrarias, cooperativas e calquera outra institucion da mesma natureza

e Grupo 2: empresas beneficiarias dun ou mais bolseiros do Plan de practica laboral do ano
2013/2014, que recibiron unha valoracion positiva por parte da Comisidén de seguimento do
plan, excluidos colexios, camaras, federacidéns, confederaciéns, asociaciéns, comunidades,
fundacions, confrarias, cooperativas e calquera outra institucion da mesma natureza

e Grupo 3: colexios, camaras, federacidns, confederacidns, asociacidns, comunidades, fundacions,
confrarias, cooperativas e calquera outra institucion da mesma natureza que non participasen
no plan anterior 2013/2014

e Grupo 4: colexios, cdmaras, federaciéns, confederacidns, asociacidns, comunidades, fundacidns,
confrarias, cooperativas e calquera outra institucion da mesma natureza que participase no plan
2013/2014 e tivese unha valoracion positiva

5.3.3. Terdn preferencia sobre os grupos anteriores todas aquelas empresas seleccionadas no Plan de
practica laboral 2013 que tefian adxudicados un ou madis bolseiros e se encontren pendentes dunha
nova asignacion por careceren de candidatos.

5.3.4. Ademais, a seleccion das empresas efectuarase segundo a puntuacidon acadada no apartado
anterior e por titulacions, podendo establecerse un minimo de solicitudes da mesma titulacion, xa sexa
dunha ou varias empresas, para poderen convocar o correspondente proceso de seleccidn dos bolseiros.

5.3.5. No caso de que se presenten varias solicitudes pertencentes 6 mesmo grupo empresarial no que
figure o mesmo representante, non se concederdn mais de tres bolsas para o conxunto de empresas.

5.3.6. En calquera momento, a comisién da avaliacion poderalles requirir 4s empresas documentacion
complementaria para verificar os datos que figuran na sua solicitude.

5.3.7. No caso de que a través deste procedemento non se presenten suficientes entidades poderanse
seleccionar de forma directa as empresas para a realizacion destas practicas.



5.4. Resolucion do procedemento de seleccion de empresas e determinacion do tipo de bolsa a
convocar

5.4.1. A comision de avaliacion elaborara a proposta de seleccidn de empresas indicando a puntuacién
total por orde decrecente e con lista de reserva, proposta que serd elevada @ Xunta de Goberno da
Deputacion para a sta aprobacion.

5.4.2. Segundo as titulacidns solicitadas polas empresas seleccionadas determinaranse as bolsas a
convocar.

5.4.3. A convocatoria e as bases que regulan o procedemento de seleccién dos bolseiros correspéndelle
a Xunta de Goberno da institucion provincial, do mesmo xeito que a sua resolucién.

5.5. Obrigas das empresas beneficiarias
As empresas beneficiarias deberan cumprir, principalmente, as seguintes obrigas:

e Realizar a actividade que fundamenta a convocatoria deste plan vinculada & titulacién do
bolseiro asignado

e Designar un ou varios traballadores técnicos da empresa con experiencia profesional e
cofiecementos necesarios para actuar como titores, que se encargaran de dirixir, controlar e
supervisar o programa de practica laboral

e Facilitarlle 6 bolseiro os medios técnicos necesarios para o desenvolvemento das suas tarefas

e Comunicarlle @ Deputacion aquelas modificacidns substanciais que afecten a realizacion das
practicas ou, de ser o caso, a renuncia a bolsa.

5.6. Obrigas da Deputacion

Este organismo provincial, por medio do seu Servizo de Recursos Humanos e Formacién, asume os
seguintes compromisos:

e Aboar directamente o importe da axuda ou subvencién establecida 6s bolseiros

e Dar de alta na Seguridade Social 6s bolseiros no cddigo de conta de cotizacidon que corresponda

e Contratar un seguro de responsabilidade civil

e Facer o seguimento do grao de execucidn e cumprimento do plan

e Emitir un certificado acreditativo do labor realizado a vista do informe de avaliacion presentado
polo correspondente titor

5.7. Penalizaciéns
No caso de incumprimento grave das obrigas esenciais por parte das empresas adxudicatarias poderase:

e Resolver a adxudicacion e conceder a bolsa a outra empresa que figure na lista, por orde de
puntuacién, e que solicitase a dita titulacion



e Declarar que non se admitira a sua solicitude de participacion en futuras convocatorias
Sexta. Procedemento de seleccion dos bolseiros
6.1. Requisitos dos bolseiros

As bolsas de practica laboral no sector privado destinaranse a titulados universitarios e ciclos superiores
de formacidn profesional que rednan as seguintes condicidns:

e Ter finalizados os estudos con posterioridade 6 1 de xaneiro de 2005

e Non ter experiencia laboral previa acreditada relacionada coa titulacién e de duracién igual ou
superior a seis meses

e Non ser na actualidade beneficiario dunha bolsa dos plans de practicas laborais da Deputacidn
nos distintos centros ou servizos, nin nos concellos ou empresas da provincia

e Non ser beneficiario con anterioridade dunha bolsa dos plans de practicas laborais da institucién
provincial, ou de calquera outra convocada por esta Administracion ou polos extinguidos
organismos auténomos por un periodo de duracion superior a seis meses

6.2. Seleccion dos bolseiros

6.2.1. A seleccién dos bolseiros efectuarase mediante convocatoria publica e segundo os principios de
mérito e capacidade. O proceso estrutlrase en duas fases: a primeira, de caracter eliminatorio, por
curriculo e expediente académico, e a segunda a través dunha entrevista persoal sobre o curriculo e
coiflecementos relacionados co contorno xeral e especifico das bolsas convocadas.

Sen prexuizo do previsto no apartado anterior, en casos excepcionais e por razéns de urxencia, poderase
recorrer ¢ Servizo Publico de Emprego para a preseleccion dos bolseiros.

6.3. Adxudicacion das bolsas

6.3.1. O Servizo de Recursos Humanos e Formacién, tendo en conta o nimero de bolsas convocadas por
cada proceso, ofreceralles és candidatos propostos, seguindo a orde establecida na relacidn anterior, as
empresas onde se desenvolveran as practicas laborais.

6.3.2. Efectuada esta eleccién, por acordo da Xunta de Goberno da Deputacién, adxudicaranselle as

bolsas convocadas as empresas seleccionadas e ds candidatos que acadasen maior puntuacion en cada
proceso selectivo co fin de poder iniciar o periodo de prdacticas nas empresas elixidas.

Pontevedra, 26 de febreiro de 2014
A xefa do Servizo de Recursos Humanos e Formacion

M.2 Jesus Torres Pedn



